
Tsgha ta lwa Pwal nja
La Kwalus

Gazgu

1Ti Pwal, ta nzakway ka ghunata mnda Yesu
Kristi nda dvafta Lazglafta, kawadaga nni nda
Timute zwarnama mu ta vinday rja ghuni.

2 Mnduha Lazglafta ma luwa Kwalus, ta nza-
kway ka psrma zwanama 1yni ma Kristi. Ka
vlaghunavla Lazglafta ta nzakway ka Da mu ta
zdakatahudi nda zdaku.

Rfanaghata Pwal ta Lazglafta

3Ta rfay yu ta Lazglafta ta nzakway ka Dani ma
Mghama mu Yesu Kristi, ta mags yu ta du’a da
tsi ta ghaya kaghuni inda fitik. 4 Snannagha sna
ya ka kuni zlghafta Yesu Kristi, nda ya ka kuni
ta dvutd inda mnduha Lazglafta. > Kal kuni ka
maga tsaha ya nd, nda fa ghana ghuni ta ysrma
skwipayaghunafLazglafta taluwa. Tsaya zdakwa
gwada ya mna ghuna lu daga taytar), ta nzakway
ka Lfida Gwada kahwathwata snar kuni, ka fafta
kuni ta ghor tida®. 6 Manda va ya bhadagha tsa
Lfida Gwada ya da kaghuni ya n4, mantsa ya tata
tsita ghanahadik demdem. Ndada a tfawi ta klakta
tsi wa. Mantsa ya nzakwani guli da kaghuni daga
badu tsu’afta ghuni ka snayta kuni ta zdakatahuda
Lazglafta kahwathwata. 7 Ipafras ta nzakway ka
rerma gra ta ksa slna yni, ta taghaghunafta tsaya.

* 1:5 Graynda 1 La Kwarent 13:13.

Tsatsi nd, nerma mnda ksanatd slna ta Kristit ya
tavata kaghuni. 8 Tsatsi ta mnannantd gwada ta
dvu faghunams Sulkuma Lazglafta ya.

9 Tsaya tama, manda kdakwa nni ta snanta
gwada ta kaghuni, zlana a nni ta maga du’a ta
gheana kaghuni, na ndsghaghunaftani nda hidaku,
nda difil ya ta vle Sulkum wa. Tsaya dza’a kel
kuni ka snanta ta skwi ya ta kumo tsatsi, 19 na
nzay ghuni ta nzaku manda ya ta kums Mgham
Yesu, ka maga skwi ya ta zdsganata, na gdata
ghuni ta maga skwi dinadina, na sgakwa snarnta
ghuni ta Lazglafta. 11 Dza’a mbray Lazglafta
ta kaghuni nda mbrakwani dagala dsr ma wati
ma skwi, Da lavigta ghuni ta sladata his his

sola ka suwa inda skwi nda rfu. 12 Rfawarfa
ta Dada. Tsatsi ta vlaghunatd mbrakwa mutsa

skwiha dinadina ya payanaf tsi ta mnduhani ma
ga mghama tsuwadak. 13 Tsatsi ta hlaptd amu
ma dzva mbrakwa gruslf, ka hladamamta da ga
mghama zwarnani ya dvu tsi. 14#Mandi’atd vgha mu
nda tsa Zwary ya mutsafta mu ta fala'uwata vgha,
kabga mutsafmutsa mu ta plata dmakwa mus§.

15 Tsa Kristi ta maramanta Lazglafta kul ng-
hantd lu ya, tsatsi tantana yaku ta ghana inda skwi
zlaganap™ lu. 16 Ma tsatsi zlaganapta Lazglafta
ta inda skwi ta luwa nda ya ta hadik, skwiha
nghay lu nda ya kul nghanta lu, gwal nda mbra
nda mbra nda gwal ga mghamf, nda gwal dagala

T 17 Ipafras: Gray nda 4:12. Na ghuni: na amu, ka sanlaha.
I 1:13 Mbrakwa grusl: Gray nda Lukwa 22:53. § 1:14 Graynda
Ifesus 1:7. * 1:15 Gray nda Mahdihdi 8:32-36, Yuhwana 1:1-3.
T 1:16 Gray nda Galat 4:3.

dagala. Inda tsahaya nd, nda tsatsi tsafta lu, nani
tsafta lu guli. 17 Ma kds inda skwi demdem n4,
mamu Kristi. Nda nza inda skwi demdem, nda
ma tsatsi. 18 Tsatsi gharn ta ghena Igliz. Tsatsi
zlraftani, ta nzakway ka tantana sli'agapta ma
mtaku, na nzakwani ka tantanani ma inda skwi
demdem, 19 kabga kurakura Lazglafta ta nzamta
dar ma tsatsi. 20 Tsatsi ta kuratd slerbapta zughu
nda inda skwi nda usa zwanani. Ka famta tsi ta
zdaku matabani nda inda skwiha ta hadik, nda ya
ta luwa nda ma pghuta usa zwarnani ta udzu.

21 Kaghuni ghalya nd, ka maysm, nda ghuma
Lazglafta si nzakwa ghuni, ta tva ndana ghuni,
nda ghwadaka slna ta mags kuni. 22 Ndana,
slerbapsler6a Lazglafta ta zughu nda kaghuni, nda
ma mtakwa zwanani ya ta ghuyapta danwa ma
slu'uvgha. Mantsa ya magata tsinja ghubaghunata
hezle’, na hladaghunaghata ta kema Lazglafta,
kul had sana rutsak, nda ghwadaka skwi ta
kaghuni. 23 Gdavawagda ma zlghay nda nuduf,
dihavawadiha ma gigdava kuni. Ma dgaghu kuni
ta vgha nda Lfida Gwada. Tida fatd ghana mu, ka
lumnamata. Tsa Lfida Gwada yand, nainda mndu
ta ghana hadik ta mnalu. Nanai'i Pwal na n4, mna
tsa Lfida Gwada ya slna da.

Ghuya danwa Pwal ta ghana slna Lazglafta
24 Ndanana, ta rfu yu nda ghuya danpwa ta
ghuys yu ta ghena kaghuni. Ghuya danwa Kristi
ma slu'uvghani ta nzakway ta ghena Igliz ya ta
kdanta yu ta ghuyay ma slu'uvgha da. 25 Na
Igliz ta ksanata yu ta slna, manda ya fidigha
Lazglafta na magaghunata. Fidighafa ta tsa slna

ya, na mnaghunata verda gwada Lazglafta. 26 Tsa
gwada ya nd, difatd gwada ya ta difaghuta daga
manda ghalya ya. Ndanana tama, ka zlaganapta
Lazglafta ta mnduhani. 27 Ta kumay ta snanta tag
ta glakwa tsa gadghoslani nda difa ta wudaku, ya
payana tsiyainda gwal kul nzakway ka la Yahuda
ya. Tsa difatd skwi ya na, Kristi ya ma rudufa
ghuni. Nda ma tsatsi fafta kuni ta ghsna nzata
kawadaga nda tsi ma glakwa Lazglafta. 28 Tsa
Kristi ya ta mns 5ni ta gwada ta ghenani, ka vla
hidaku na inda mndu, nda tagha skwi nda difil ya
lavin luya, yanutainda mndu ka mndsra mnduha
ma Kristi. 29 Tsaya ta kal yu ka wuda maga slna
nda mbrakwa Kristi, ya ta maga slna nda mbraku
ma iiya.

2

1Ta kumay yu ta snaghunamta kazlay: Nda bla
na slna ta mags yu na ghuni, nda ya na gwal ma
luwa Lawdikiya®, nda sanlaha ta kul pghafta ira
tan ta i'i na ke’a. 2 Ta kumay yu ta nzata tar
nda hbata nuduf, ka nzsvuvusta hay ta vgha ma
dvu, ka ndsghafta hany nda verda hidaku nja snagta
difatd skwa Lazglafta, ta nzakway ka snantd Kristi
ya. 3Inda gadghsla difil nda ghunizlak nd, ma
Yesu Kristi difaghuta her). 4 Kal yu ka mna tsaya
nd, yaha mndu da nanaghunafta nda gwadaha ka
batbat. 5Dar md di’in) yu ma slu'uvgha nda kaghuni
mda mndani, kawadaga yu nda kaghuni ma ndana
da. Zda nudufa da ka nda sna yu ta dza’a inda skwi
nda tvani da kaghuni, nda diha zlghay nda nudufa
ghuni ta Kristi ke’a.

* 2:1 Ngha ta 4:13.

Kristi turtukwani ta vla hafu
6 Zlghafzlgha kuni ta Yesu Kristi ka nzakw tsi
ka Mghama ghuni. Ndi’anavawandi’a tavatani

ndi’ets. 7 Dihavawadiha tida manda dihatd fu ta
hadik nda slrsnhani ya. Mbranafwa zlghay nda

nuduf manda va ya taghaghunaf lu. Ka rfa kuni
ta Lazglafta kahwathwata.

8 Daswa ka kuni, da nanaghata mnduha ta
kaghuni nda ndana ghapa hadik, ka nda baru
ta sabi ma ndana ghsna mnduha ta sladafta ta

mbrakwa ghona hadikf, kul had Kristi ya a tsi.
9 Inda glakwa Lazglafta nd, nzams ma Kristi.
10 Nda ndi’a vgha kaghuni guli dardar nda Kristi,
tsatsi ta nzakway ka Mghama mbraku ta ghsna
inda mbrakuha nda gwal ta nzanzanaghata mn-
duha ya.

11 Ma tsatsi mutsafta kaghuni ta tsata fafad. Nda
dzva mnda sala a tsata lu wu, Kristi kaghsnani ta
tsata. Nda nza tsa tsatd fafad ya, manda Kklinta
dmaku ta ga mgham ta ghana ghuni ya. 12 Ma ma-
gaghunafta batem fadata lu ta kaghuni kawadaga
nda Kristi da kulu, ka sli’agapta kuni kawadaga
nda tsi guli nda ma zlghafta ghuni ta mbrakwa
Lazglafta ta sliaganaptd Kristi ma mtakufya.
13 Kaghuni, si nda rwa kuni ta kama Lazglafta,
kabga dmakwa ghuni, nda kwala fafada ghuni kul
tsaku guli. Ka vraghunamta Lazglafta nda hafu
kawadaga nda tsi, ka plamata inda dmakwa mu.
14Ka hardinta tsi ta bata dmer ya ta hbutd amu, ta
raghwa amu ya. Ka hardinta tsi ma zleyafta ta udza

T 2:8 Ngha ta Galat 4:3 nda skwi ya vindin lu mistani na panata.
i 2:12 Gray nda Ruma 6:4.

zlenjay. 15 Mantsa ya hlsgadanaghuta Lazglafta ta
mbraku ta ghwadaka sulkum ta nzanaghatd mn-
duhanda gamgham ta ghayatar. Ka pghanaghata
tsi ta hula ta hary) ta kema inda mnduha, ma hlafta
har ka vu’a zata ghwa zwarnani ta udza zlsnay.

16 Tsaya tama, yaha mndu da kba kaghuni ta
gharna skwi na zay nda za, nda ya na say nda sa,
ka ta ghena sanlaha ma fitika skalu a tsi, nda
ya ta ghana nghakwa tili, nda ya ta gheanga fitika
SabatS. 17 Inda tsahaya nd, nda nza ka sulkuma
skwi dza’a sagha nda sa. Verdani tama na, Kristi
ya. 18 Yaha kuni zlanantd ghepa ghuni ta sanlaha
ma mnduha, tsa gwal ta tsslou ta kema duhwalha
Lazglafta ta mna gwada ta gheyja mazamzomha
ngharn hay) manda skwi ma suni ya, da yrapta hay
ta kaghuni. Tsa mnduha ya n4, ndana mnda ssla
ma ghena tay, 19 ndi'a a vgha tary nda Kristi ta
nzakway ka ghan ya wa. 9pka’a ka Kristi ta kel
vgha ka baghaku. Tsatsi ta gwayanafta vla nzugu
nda malaha tani ta ksl tsi ka glaku manda ya ta
kums Lazglafta ya.

Mtuta na nzakw kawadaga nda Kristi
20 Wya mtumta kuni kawadaga nda Kristi, ta

had mbrakwa na ghona hadik™ na ta ga mgham ta
ghona kaghuni wa. Kabgawu tama ta ksl kuni ka
gdata ta magaku manda na gwal ma ghsna hadik
na? Kabgawu ta ksl kuni ka sna na zlahuha tar ta
mnay kazlay: 21 «Ma kapary ka ta yeya, ma tapana
ka ta yeya, ma ksar ka ta yeya,» ko’a ya na. 22 Had
sana skwi ta magata tsa zlahuha ya ksaryer lu wa.

§ 2:16 Graynda Ruma 14:1-6. * 2:20 Ngha ta Galat4:3 nda skwi
ya vindir lu mistani na nanata.

Mnda sala tani ta tsa’ata fata tsa zlahuha ya ka
taghay mantsa ya. 23 Ka nda ghada klafta mndu
ta tsa zlahuha ya ka sana skwi n4, ta dzadza ta
vghani ka tsalbu na tsa mbrakuha ta nzanaghata
ya, ka va magayni ta tsa slnaha ya, ka va zlahafta
vghani. Kulam nda tsa, had dza’a katanta na dzata
ghudzaku ma vghani wa.

1 Kawadaga nda Kristi sli'agapta kuni ma
mtaku. Zabawazaba tama ta skwiha ya ta luwa,

ma vli ya nza Kristi nda ga zeghwa Lazglafta™
ya. 2 Ta luwa ka fata ghana ghuni, ma nza tsi ta
hadik, 3kabga mtumta kuni, nda nzula hafa ghuni
kawadaga nda Kristi da Lazglafta. 4 Varda hafa
ghuni nd, Kristi ya. Badu da zlagaper tsi, dza’a
zlagaku kaghuni guli kawadaga nda tsi. Tekw
kaghuni ma glakwani dza’azlay.

Halata hafu nda lfidani

> Zadanawa zada ta na ghena hadik ma kaghuni
ta nzakway ka: Sl'iysliin, ghurdubaku, hliri,
hara’utiri, tsagana, ka guram tsa tsagana ya nda
wuya skwi. 6 Ta ghana tsa skwiha ya dza’a kel basa
nudufa Lazglafta kalanaghata gwal ta kwalaghuta
snanatd gwadani. 7 Mantsa ya si nzakwa kaghuni
guli si ghalya ma fitika nzakwa ghuni ta ma

dmaku. )
8 Ndanana tama, zlapwazla ta inda tsahaya:

Daga dugun, basa nuduf, sidi, yaha razu nda nruhu
tani sabi ma wa ghuni. 9 Ma tsanava kuni ta
gwada ta mndu, kabga sabsa kaghuni sudek ma

* 31 Ngha ta Zabura 110:1.

halata nzaku, sudinsuda kuni ta ghwadaka nzaku.
10 Sudava suda kuni ta Ifida nzaku, ka nuta kuni
ka Ifida mndu, ta naku ka Ifid ka 1fid vgha ghuni
ka gra vgha nda mndu ta tsaftat. Mantsa ya dza’a
kal kuni ka snanta Lazglafta dardar. 11 Ndanana
tama, ta had mnay kazlay: La Grek yehaya, la
Yahuda yehaya, gwal nda tsa fafada tay yehaya,
gwal kul tsaku fafada tar yehaya, gwal ma mtak
yehaya, gwal kul gunaku ghaya tan yehaya, la
vu’a yeya, gwal falau’ vgha tar yehaya ya ka’a wa.
Mamu Kristi ta nzakway ka hdatani ma inda tar.
12 Mantsa ya tama, Lazglafta ta psapta kaghuni
pa nzakwa ghuni ka mnduhani, ta dvay ta
kaghuni. Kaghuni guli, nzawanza nda tawa
hidahida ta mndu, nda zdaku, nda hanata
ghor, nda nzakw lebtekwa, nda ksanata yuduf.
13 Katuvuswa vgha, pluvuswa dmaku ka mamu

skwi gana sani ta sani. Manda va ya plighunist
Kristi tadmakuha ghuniyana, pluvuswa dmakwa
ghuni guli. 14 Ya ta malapta katsk nd, dvuvusta
ghuni ta vgha ghuni. Tsa dvuvusta vgha ya ta
nzakway ka tban ta perzlaghunata. 15 Ka pgha
zdakwa Kristi ta yudufa ghuni. Guyaghuna guya
Lazglafta ka vgha turtuk na nzakwa ghuni ma tsa
zdaku ya. Rfawarfa. 16 Ka nzamnza gwada Kristi
mataba ghuni gerger. Mnuvuswa mna ta gwada
mataba ghuni, vluvuswavla ta hidaku sani rja sani
nda kdavakta hidaku. Fawa laha na Lazglafta ma
hyahya nudufa ghuni nda rfu, ka zlszlva kuni, ka

ghuba kuni nda indalaha ta vlaghunata Sulkum§.

T 3:10 Gray nda Zlrafta 1:26. 313 Gray nda Mata 6:12, 14.
§ 3:16 Gray nda Ifisuha 5:19-20.

17 Dar nahgani ta mags kuni, dor nahgani ta mns
kuni, magawamaga ma hga Mghama mu Yesu, ka
rfa kuni ta Lazglafta Da mu nda ma tsatsi.

Gwata vgha ma lfida hafu

18 Mi’aha, hanaganawa hana ta gheana ghuni
mista za’alha ghuni manda ya ta raku ka magay ta
kama Mgham Yesu.

19 Zgwana, dvuwadva ta mi’a ghuni. Ma fruhs
kuni ta hap.

20 Zwani, snawa gwada da dadaha ghuni ma
inda skwi demdem. Tsaya skwi ta zdsganata
Mgham Yesu.

21Dadaha, ma ganafkuni ta basa nyudufta zwana
ghuni, da kulista ghana tap.

22 Kwalvaha, snawa gwada ma inda skwi da
dapahsga ghuni ta na ghaya hadik na. Ta wa ira
tay yeya a dza’a maga kuni ta skwi dina manda
skwi na zdsganata ghuni ta hery wa. Magawamaga
na tay nda verda nudufa ghuni, kabga zlsyafta
ghuni ta Mgham Yesu. 23 Inda skwi ta mags kuni
nd, magawamaga nda varda nudufa ghuni manda
skwi ta mags kuni na Mgham Yesu, nza a ka na
mnduha wa. 24 Dina ka snagnta ghuni kazlay: Dza’a
plaghunapla Mgham Yesu nda skwi ya payana tsi
ta mnduhani* ko’a. Vorda danahsga nd, Kristi ya.
Tsatsi mndu ta maganata kuni ta slna. 25 Mndu
ta maga ghwadaka skwi nd, va tsa ghwadakani
ya nani dza’a mutsay, kabga had Lazglafta ta gala

mndu nda galaT wa.

* 3124 Gray nda Galat 4:1-2. T 3:25 Gray nda Vrafta ta zlahu
10:17.

1 Kaghuni danahsgaha, nanawana ta kwalvaha
ghuni ta tdukwani nda rakwani. Dina ka snanta
ghuni guli kazlay: Mamu danahsga kaghuni guli
ta luwa ke'a.

Vla hidaku

2 Gadawa gda ta maga du’a, mantsa ya dza’a kel
kuni ka nzata hzlena nda rfanaghata Lazglafta.
3Magawa du’a guli ta ghana anni, kada gunannarnta
Lazglafta ta watgha na mnanarta gwadani ta mn-
duha, mnanagnha gni ta difata skwa Kristi guli ta
hay. Tsavel magay da ta difata skwa Kristi ya ksl lu
kahbamtdii. #Magawa du’a ta ghana da nalavinta
datamnarnta gwada ta ghenani dardar manda ya ta

raku.
5> Nzawanza nda difil tavata gwal kul zlghafta

Kristi. Dar yawu mutsafta kuni ta katsaftd maga
norma skwi ya, ma zlidin) kuni ta tsa fitik ya. ¢ Ma
gwada ta gwads kuni, gwada tdukwa katsi sabi ma
wubisima ghuni, hmatst ka tsi nzata. Nda tvani ka
kuni zlghawi na mndu.

Gazgu

7 Tisik™ ta nzakway ka zwarnama, hamha ta
ghoarnani ma slna Kristi. Kawadaga nni nda tsi ta
ksa slna Mgham Yesu. Dza’a mnaghunamna ta
gwada ta ghana da. 8 Ta ghunadapghuna yu padak
da kaghuni ya snapta ghuni ta nzakwa nni, ya
vlaghunatani ta mbraku guli. ° Kawadaga har
ta labs da kaghuni nda UnesimaT, ta nzakway ka
zwarnama mu. Tsatsi guli, jsrma mndu ya, zwana

* a7 Ngha ta Slna gwal ghunay 20:4 Afisus 6:21-22. T a9 Ngha
ta Filimuy 10-15.

ghuniya guli. Dza’a mnaghunamna heyj ta skwi ta
magaku hadna.

10 Ta ga zgu Aristarkust na ghuni hbam Iu
kawadaga nda i'i. Ta ga zgu Markus ta nzakway
ka zbughuma Barnabas ya na ghuni guli. Ka
bhadaghabha tsi da kaghuni, ka tsu’afta kuni. Nda
ghada snapta ghuni ta gwada ta ghepani. 11 Ta
ga zgu Yustus, ta hgs lu ka Yestus ya na ghuni
guli. Tsa hahey yeya la Yahuda ta ksa slna ga
mgham Lazglafta kawadaga nda i'i hadna. Ndada
a ksidimta hary ta nuduf wa.

12 Ta ga zgu IpafrasS ta nzakway ka mnda
ghuni ya, na ghuni guli. Kwalva Yesu Kristi ya.
Had ta zlantd maga du’a da Lazglafta ta ghana
kaghuni wa. Ta magay ta du’a na dihavata ghuni,
na sifaghunafta ta tva Lazglafta. 13 Nda ngha
yu ka ghena da ko’a ta va navata ka ksa slna ta
ghana kaghuni, nda ya ta ghsayna gwal ma luwa
Lawdikiya, nda luwa Hiyerapulis. 14 Ta ga zgu
Lukwa™ verda mnda mu ta nzakway ka duhtura
yni ya guli na ghuni. Mantsa ya Demaska guli.

15 Ka ganaghata kuni ta zgu ta zwanama ta
nzakway ma luwa Lawdikiya, nda Nimfa, nda
Igliz ta guyavata ga tan ya. 16 Manda kdinta
ghuni ta dzanafta na delewer na na, ka tsghanafta
kuni ta Igliz ma luwa Lawdikiya na dzanafta
hahay guli. Na dzanafta kaghuni guli ta ya

¥ 4:10 Aristarkus: Ngha ta Slna gwal ghunay 19:29, 27:2. Markus:
Ngha ta Slna gwal ghunay 12:12, 25, 13:13, 15:37-39. Barnabas:

Ngha ta Slna gwal ghunay 9:27, 11:22, 30, nda pdakwani. § 412

Ipafras: Ngha ta 1:7. * 414 Lukwa: Ngha ta 2 Timute 4:11,
Filimurn 24. Demaska: Ngha ta 2 Timute 4:10, Filimur) 24.

dza’a tsghogaghunapta gwal ma luwa Lawdikiya.
17Mnanawamna ta Artipust «ka njavata tsi ma slna
ya vlan) Mgham Yesu Kristi, na kdanaftani.»

18 Nda dzva da vindaghunafta yu kazlay: Ta ga
zgu i'i Pwal nja ghuni ke’a. Havapwahava ta hbata
I'i ma gamak. Ka nza zdakatahudi nda kaghuni!

T 417 Artipus: Ngha ta Filimur 2.



xiii

Deftera Lfida Dzratawi
New Testament in Hdi
copyright © 2013 Wycliffe Bible Translators, Inc.

Language: Hdi
Translation by: Wycliffe Bible Translators

Contributor: Wycliffe Bible Translators, Inc.

Copyright Information

© 2013, Wycliffe Bible Translators, Inc. All rights reserved.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Hdi

© 2013, Wycliffe Bible Translators, Inc. All
rights reserved.

This translation is made available to you under the terms of the Creative
Commons Attribution-Noncommercial-No Derivatives license 4.0.

You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.


http://www.wycliffe.org
http://www.ethnologue.org/language/xed
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

xiv

2015-03-17

PDF generated using Haiola and XeLaTeX on 11 Nov 2022 from source files
dated 29 Jan 2022
£257b780-c0dd-5cce-9b20-430484439898




	Kwalus

